
Wänn ich no 1 Tag zum läbe hett und Gott uf mich wartet  
gäb's no so viel wo no z'säge wär und ich wüsst nöd mal wo starte... 

Wänn ich wüsst dass Gott uf mich warted mit offene Arme  
und er schänkt mir no dä letscht Tag us Gnad uf Verbarme  
würd mini Albä nomal lose imäne Lamborghini Gallardo  
mim Chef ä Flättere geh und säge: «Suech es anders Arschloch!»  
mir äs aktuells Familieportrait uf dä Rugge tättowiere  
und jedi nur erdänkbari Form vo Droge usprobiere  
Dä Frau en Kuss uf d'Stirn geh und mit ihre schlafä  
Bätt zu Gott dass en Nachfahre entstaht us mim Same  
Amen… 

Refrain 
Wänn ich no 1 Tag zum läbe hett und Gott uf mich wartet  
Gäb's no so viel wo no z'säge wär und ich wüsst nöd mal wo starte...  
Wänn ich no 1 Tag zum läbe hett und für Ewig müsst gah  
Gäb's no so viel wo no z'mache wär doch da defür langt kein Tag 

Ich müsst es paar Brief schriibe churz vor mim Kollaps  
und imnä Iichaufswägeli dä Züriberg durab  
Ich würd mis Bankkonto leere und's mit Fründe verprassä  
Füdliblut Fallschirmspringe dörf ich ja nöd verpasse  
Ich han viel Scheisse baut und ich han vieles bereut  
Ihr chönnd jetze alles vo mir ha ich wünsch mir s'Beschte für eu  
Ä letschti Umarmig än letschte Kuss  
Nachdem dä Sargdeckel schlüsst isch Schluss  
Ich bin duss... 

Refrain 

Ich flüg jetzt…frei wie en Vogel…und gsehn eu vo da obä…  
Erwiised mir en letschte Wunsch...truured nöd um mich...  
gönd mit eme Lache dur s'Läbe…und meislet 'Hart aber herzlich' i min 
Grabstei 

Refrain 

